
         
 

COVID‐19 Daim ntawv cob qhia kom ua raws rau kev 
noj qab haus huv thiab kev puaj phais rau lub chaw ua 
hauj lwm ntim nqaij 
Yog yuav kom txo cov kev phom sij ntawm tus kab mob COVID-19 pem chaw ua hauj lwm, ua raws nraim li cov 
theem nqi lus hauv qab no. 

 
Kuaj cov neeg ua hauj lwm thiab cov qhua 

 
• Yuav tsum muaj kev kuaj cov neeg ua hauj lwm thiab cov qhua tuaj saib lub chaw ua hauj lwm ua ntej 

lawv nkag mus rau hauv lub chaw ua hauj lwm.  Siv cov lus hauv qab no nug lawv thaum kuaj tag nrho 
cov neeg nkag mus: 

• Koj puas tau muaj cov yam ntxwm mob li hauv qab no txij hnub zaum kawg es koj tawm hauv lub chaw 
hauj lwm no mus los yog zaum kawg koj tuaj ntawm no?  Thov teb tias “Muaj los Tsis Muaj” rau ib kab lus 
nug twg: 

o Puas muaj ib qho dhau no tshiab (100.4 F los yog siab dua), los yog zoo li muaj ntsis ua dau no? 
o Puas muaj ib qho hnoos tshiab 
o Puas muaj ib qho ua pa tsis tshua taus? 
o Puas muaj ib qho mob caj pas tshiab? 
o Puas muaj ib qho mob leeg (muscle) tshiab? 

• Yog hais tias ua tau no ces ntsuas seb lawv ho kub npaum li cas tabsis yuav tsum tau siv qhov es sib nrug 
kom deb raws li tau hais thiab kom muaj kev tu kom tau ib ce kom huv si es tsis txhob kis mob. 

• Yog hais tias ib tug neeg ua hauj lwm twg teb tias “Muaj” rau ib kab lus nug twg thaum koj kuaj los yog 
ntsuas hauv qhov ncauj los yog hauv pob ntseg es qhov kub siab tshaj 100.4° li tau pom ntawm tus pas 
ntsuas, tus neeg ua hauj lwm nov yuav tsum raug kuaj ntxiv los ntawm tus kws kuaj mob hauv lub chaw 
ua hauj lwm, nws mam li yog tus es txiav txim siab seb tus neeg ua hauj lwm no puas tsim nyog yuav 
tsum tau mus tsev kom nws zoo tso, los yog yuav tsum tau xa nws mus ntsib cov kws kho mob tom hoo 
maum.  Ntxiv mus, lawv kuj yuav txiav txim siab seb tom tsev puas muaj ib qho chaw cais kom nws nyob 
tau nws ib leeg thiab kuj yuav pab nrhiav kev pab los ntawm lub tuam tsev saib xyuas kev noj qab haus 
huv hauv lub zos seb puas muaj chaw rau nws nyob thiab tej yam kev pab es nws xav tau. 

 
So thiab siv tshuaj so kom huv si 

• So kom huv si thiab siv tshuaj so tej chaw ua hauj lwm cov cuab yeej cuab tam thiab tej chaw es tib neeg 
los siv heev txhua txhua hnub, thiab so txhua zaus thaum hloov ib siv hauj lwm twg.  Siv cov tshuaj es 
muaj npe hu ua Environmental Protection Agency (EPA) los so txhua qhov chaw es neeg kov. 

• Kom muaj cov neeg ua hauj lwm so thiab tu kom huv si ntau dua kom thiaj li muaj neeg so thiab tu heev 
mentsis kom thoob plaws lub tsev ua hauj lwm thiab cov chaw neeg los so, chaw neeg nov mov thiab cov 
chav dej. 

• Yog hais tias ib tug neeg ua hauj lwm twg muaj mob pem hauj lwm, lawv thaj chaw es lawv ua hauj lwm 
yuav tsum so thiab tu kom huv si es yog siv tshuaj so tam sim ntawd ua ntej kom ib tug neeg ua hauj lwm 
tshiab los ua hauj lwm rau thaj chaw ntawd. 



• Saib kom zoo kom paub tias koj yeej ua raws li daim ntawv me me es lo rau ntawm fwj tshuaj kom koj 
thiaj li paub ua raws thiab paub tias koj yeej so tau huv thiab tu tau zoo lawm. 

• Nco ntsoov so cov chaw es tib neeg kov heev xws li tus pas tuav ntawm tus taw ntaiv, cov cuab yeej cuam 
tam, cov pob qhov rooj, cov computers, etc. 

• Lub chaw CDC twb tau muab ib daim ntawv qhia kom ua raws: So thiab siv tshuaj so kom koj lub chaw ua 
hauj lwm huv si, www.cdc.gov/coronavirus/2019‐ ncov/prepare/disinfecting‐building‐facility.html. 

• Kom lub chaw ua hauj lwm yuav tsum muaj chaw rau cov cua nkag los thiab tawm tau mus nraum zoov 
thiab siv daim tshau cua los yog air filters rau cov chaw es ntxim li yuav tso tau rau. 

 
Sib nrug deb 

• Yuav tsum siv cov kev cob qhia txog kev sawv sib nrug deb hauv lub chaw ua hauj lwm.  
• Yuav tau hloov tej yam es ib txwm ua hauv lub chaw ua hauj lwm kom hloov tau kom cov neeg ua hauj 

lwm thiaj li sawv tau sib nrug deb li 6 hneev taw ntawm ib tug neeg raws li lub chaw CDC cov kev cob 
qhia tau teeb tseg thiab yuav tau paub siv cov khaub ncaws looj kom tiv thaiv tau kab mob, xws li daim 
npog ntsej muag thiab lub looj npog ntseg muag (mask and face shields). 

• Yuav tsum tau tsim ib daim phab ntsa es yog siv ntaub yas los yog siv tej yam khoom kom muag muag los 
sib thaiv cov neeg ua hauj lwm yog tias sawv tsis tau sib nrug kom deb li 6 hneev taw yeej tsis muaj chaw 
nrug tau. 

• Tsim kom muaj tib txoj kev nkag thiab tib txoj kev tawm hauv lub chaw ua hauj lwm kom thiaj li nkag 
thiab tawm kom sib nrug deb li 6 hneev taw ntawm cov neeg ua hauj lwm. 

• Tsim koj muaj cov chaw cais rau cov neeg ua hauj lwm es lawv muaj mob tus yam ntxwm li tus kab mob 
COVID‐19 mus nyob, xws qhov chaw rau lawv mus nyob kom tus mob ntaug zog, muaj ib qhov chaw ceev 
cia cov tshuaj noj los yog qhov chaw es tib neeg mus muab tau yooj yim. 

• Khij los yog lo ntaub nplaum rau hauv plag kom nrug deb li 6 hneev taw los yog lo kom ua ib lub voj voog 
kom cov neeg ua hauj lwm thiaj paub sawv sib nrug deb thaum lawv los tos ntaus lawv daim khaj ua hauj 
lwm, thaum lawv sib tos yuav kuaj mob, thaum lawm tos ntxuav tes, thaum lawv tos tsheb tuaj thauj 
lawv thiab lo rau lwm qhov chaw es tib neeg phej nyiam los sib sau ua ke coob coob. 

• Khij kom deb pem hauv ntej li 6 hneev taw deb ntawm lub rooj (desk) es cov neeg ua hauj lwm siv. 
• Yuav tsum teeb kom cov rooj zaum sib nrug deb li 6-hneev tau thiab sawv deb li ntawd thaum muaj kev 

sib tham. 
• Xaiv ib tug neeg ua hauj lwm los saib thiab qhia kom cov neeg ua hauj lwm kom paub txog tias lawv yuav 

tsum nco ntsoov ua raws li qhov kev sawv sib nrug deb thiab hais kom sawv daws yuav tau ntxuav tes tu 
tus kheej kom hu si. 

• Yuav tsum tau mus soj ntsuam xyuas, ua raws li, so thiab sib tshuaj so tas li thiab soj ntsuam xyuas kom 
cov phab ntsa sib ntau yas los kem kom tseem sawv ruaj nrees thiab saib xyuas lwm yam kev tiv thaiv 
kom tseem muaj. 

 
Ua hauj lwm production, cov sij hawm ua hauj lwm ntawm ib siv twg, thiab cov sij hawm  
so ib pliag 

• Kho qhov qeeb thiab ceev thaum lawv los ua ib txoj kab kom cov neeg ua hauj lwm thiaj li sawv tau sib 
nrug deb. 

• Hloov cov sij hawm ntawm ib siv twg kom ib siv twb tawm lawm es siv mam li tuaj kom thiaj li tiv thaiv 
tau qhov es neeg nkag los coob coob hauv chav hloov khaub ncaws, lub qhov rooj nkag, qhov chaw tos 
neeg, qhov chaw kuaj neeg mob, chaw ntaus khaj ua hauj lwm. 

  

http://www.cdc.gov/coronavirus/2019


• Kho lub sij hawm thaum neeg los so kom thiaj li tsis muaj neeg sib sau coob coob hauv lub chaw muag 
zaub mov noj los yog chav los so. 

• Tsim kom muaj cov chaw noj mov thiab los so ntxiv kom muaj ntau zog. 
 

Cov khoom looj tiv thaiv tus kheej hu ua Personal protective equipment (PPE) thiab Khoom 
npog ntsej muag 

• Yuav tsum kom cov neeg ua hauj lwm looj cov ntaub npog ntsej muag tas mus li, ntaub npog ntsej muag 
los yog cov npog ntsej muag es looj tag ces pov tseg nrog rau cov khoom siv looj tiv thaiv yus tus kheej hu 
ua PPE yuav tsum tau looj. 

• Tsis txhob siv cov looj ntsej muag es cua nkag tau rau hauv lub ntsws es yuav tsum tau ua raws li lwm cov 
tswv yim kom khoo tau tus kab mob COVID‐19 thiab siv lwm cov ntaub npog ntsej muag. 

• Cov khoom looj yuav tsum tau looj tiv thaiv tus kheej hu ua PPE, nrog rau kev xyaum kawm kom paub, 
yuav muaj pub, qhia thiab them rau koj kawm los ntawm lub tuam txhab ua hauj lwm. 

 
Tu tus kheej kom huv si 

• Yuav tsum kom txhua txhua tus neeg ua hauj lwm thiab muab sij hawm kom txaus rau lawv ntxuav 
tes tas li thaum ua ntej thiab tom qab lawv ua hauj lwm, ua ntej thiab tom qab lawv lawv siv chav dej 
tag; ua ntej noj mov, haus dej thiab tom qab lawv kov tej qho chaw ntxim li tsuas kab mob. 

• Tsim kom muaj chaw ntxuav tes kom yooj yim rau cov neeg ua hauj lwm kom lawv thiaj li tsis txhob los 
sib tos ua ib pab. 

• Kom muaj xub npum thiab ntaub so tes kom ntau thaum ntxuav tes thiab so tes. 

• Nrhiav kom muaj cov chaw ntxuav tes ntxiv (txav tau mus los), muaj rau tej qhov chaw es yuav tsum tau 
muaj chaw ntxuav tes. 

• Nrhiav kom muaj tshuaj ntxuav tes thiab ntaub so tes es muaj cawv cuaj caum rau qhvo chaw ua hauj lwm. 
• Qhia kom paub tias thaum txham thiab hnoos es yuav tau npog li cas. 

 
Kev sib txuas lus 

• Kuv sib txuas lus nrog rau cov neeg ua hauj lwm txog cov hau kev yuav tau ua los mus tiv thaiv tus kab 
mob COVID-19 yog muaj sib tham tas mus li nrog cov neeg ua hauj lwm, muab sau thiab lo tim phab ntsa 
kom lawv pom, kuj muaj electronic posting, muaj nyob hauv lub chaw ua hauj lwm qhov website thiab 
muaj qhia kom nco qab nyob rau thaum yuav pib ua hauj lwm hnub ntawd.  

• Tsim kom muaj thiab kom cov neeg ua hauj lwm paub tias txoj hau kev yuav qhia los yog report thaum 
muaj tus mob es yam ntxwm zoo li COVID-19  es yuav ua li cas thiab qhia txog lwm yam phom sij nyob rau 
tom hauj lwm. 

• Rov qhia rau cov neeg ua hauj lwm kom lawv nco qab tias tsis txhob tuaj ua hauj lwm yog hais tias lawv 
muaj mob es tus yam ntxwv zoo li cov mob ntawm tus kab mob COVID-19 thiab qhia tag nrho kom lawv 
paub thiab pub lawv siv cov hnub siv thaum lawv mob (sick leave) thiab siv lwm yam es muaj pub rau 
lawv yog tias lawv muaj mob. 

• Kom muaj cov ntaub ntawv information es yog lawv hom lus kom cov neeg ua hauj lwm thiaj li nkag siab 
thiab qhov tseem ceeb tshaj yog muab sau thiab lo kom neeg pom txog cov kab mob tus yam ntxwv, nrog 
rau kev ntxuav tes thiab tu kom tus kheej huv si es tu li cas thiab kom lawv paub tias yuav qhia li cas 
thaum lawv muaj mob. 

 
  



Txoj kev taw qhia txog kev npaj ntawm lub Tuav Txhab Lag Luam thaum muaj tus kab mob 
COVID-19 

• Tsim kom muaj txoj kev taw qhia rau cov neeg ua hauj lwm txog lub tuam txhab tej kev npaj es yuav tau 
ua raws thaum muaj tus kab mob COVID-19, xws li kev hloov ntawm kev ua hauj lwm (production), kev 
tswj kom txhua yam ua tau hauj lwm raws siab xav (maintenance), chav txais neeg thiab pab cov neeg ua 
huaj lwm (human resources), thiab kev puaj phais ntawm cov neeg ua hauj lwm. 

• Kom muaj cov ntaub ntawv information txog tus kab mob COVID-19, xws li tus mob tus yam ntxwv, kev 
es nws sib kis tau, kom paub tias tu tus kheej kom hu si es tu li cas, kev tiv thaiv lub ntsws thiab lwm yam 
kev tiv thaiv kom thiaj li tsis chwv tus kab mob. 

• Cov neeg tswj hauj lwm (managers) thiab cov neeg saib hauj lwm (supervisors) yuav yog cov es soj 
ntsuam xyuas seb qhov kev npaj lub Tuam Txhab qhov kev lag luam thaum muaj tus kab mob COVID-19 
no puas ua tau zoo los tsis zoo. 

 
Ncig mus sib tham kev dab txog lag luam 

• Tsis txhob muaj los yog muab tej kev tawm mus sib tham txog kev lag luam ncua cia. 
• Siv kev sib tham ua yog tham hauv computer thaum es yuav tau sib tham. 

 
Ua hauj lwm sab nraum qhov chaw ua hauj lwm 

• Pub cov neeg ua hauj lwm ua hauj lwm sab nraum chaw ua hauj lwm los yog ua tom tsev yog tias txoj 
hauj lwm no ua tau li ntawd. 

• Tsis txhob pub cov neeg ua hauj lwm nkag mus rau hauv lub hoob kas ua hauj lwm tsuas pub cov neeg es 
tseem ceeb thiab yuav tsum tau muaj lawv es lub tuam txhab thiaj li ua tau hauj lwm nkag nkaus xwb. 

 
Txwv tsis pub qhua sab nraud tuaj saib 

• Kuaj cov qhua tuaj sab nraud tuas saib ua ntej lawv tuaj txog ntawm qhov chaw ua hauj lwm thiab kom 
paub meej tias lawv yeej tsis tau ncig mus txog tej qhov chaw es muaj tus kab mob COVID-19 no kis 
thoob plaws ntawm 14 hnub ua ntej. 

• Ua raws nraim li kev kuaj ntawm CDC risk‐assessment guidance.  Tsuas yog pub cov qhua es tseem ceeb 
rau lub tuam txhab ua hauj lwm nkag nkaus xwb thiab txwv tsis pub cov qhua tuaj saib nkag mus rau lwm 
qhov chaw ntawm lub tuam txhab ua hauj lwm. 

 

Cov khoom ntawm kev ua hauj lwm thiab chaw txais neeg ua hauj lwm (Employment 
and human resources items) 

 
Txoj hauj lwm zoo li cas lawm 

• Qhia rau cov neeg ua hauj lwm kom paub meej txog lawv txoj hauj lwm thaum muaj tus kab mob COVID-
19 es kis thoob plaws, thiab qhia txog cov sij hawm ua hauj lwm es muaj nyob rau lawv siv, ua hauj lwm 
tau tom tsev, tsis ua hauj lwm thiab kev hloov ntawm cov nyiaj xuab moo es them rau cov neeg ua hauj 
lwm. 

• Qhia rau cov neeg ua hauj lwm kom paub meej tias kev ntxub ntxaug rau cov neeg ua hauj lwm yam tsis 
muaj qab ntxhiab yeej tsis zam txim rau thiab yuav tsum tau qhia los yog report. 

 
  



Muaj tej yam program ua kom lawv muaj siab (Incentive programs) 

• Kho cov neeg ua hauj lwm qhov program ua kom lawv muaj siab (incentive prorams) kom lawv nyob tom 
tsev ua hauj lwm thaum lawv muaj mob kom thiaj li tiv thaiv tau lwm tus neeg ua hauj lwm hauv lub 
chaw ua hauj lwm. 

• Sib txuas lus kom meej meej tias cov neeg ua hauj lwm yeej yuav tsis ntsib kev raug txim yog tias lawv 
nyob tsev thaum lawv muaj mob. 

 
Cov cai ntawm cov sij hawm them rau koj thaum koj muaj mob thiab cov hnub es koj mob 
(Paid time off (PTO) and sick leave policies) 

 
• Txhob coj nruj nruj thiab pub siv cov PTO es lawv muaj kom ntau li ntau tau.  Pub cov neeg ua hauj lwm 

siv lawv cov PTO yog tias lawv los yog ib tug neeg hauv lawv lub tsev neeg muaj tus mob los yog kuaj tau 
tias yeej muaj tus kab mob COVID-19. 

• Tsis txhob coj nruj nruj txog txoj cai qhaj hauj lwm thaum lub caij tus kab mob COVID-19 kis thoob plaws. 
• Yog hais tias yuav tsum tau muaj tus kws kho mob daim ntawv es thiaj li qhaj hauj lwm, tsis txhob hais 

kom lawv yuav tsum muaj daim ntawv no los ntawm tus kws kho mob ua ntej thiaj li yuav pub qhaj tau. 
 

Pab txog kev kuaj mob (Medical assistance) 
 

• Tshem tawm tus nqi co‐pays thaum mus kuaj mob es yog kuaj thiab kho tus kab mob COVID-19. 
• Kom lawv muaj txoj hau kev nrhiav kom tau cov kws kho mob, kom hu tau xov tooj mus nug thiab sib 

tham nrog kws kho mob txog tus mob, yog hais tias tsis muaj tus neeg kuaj mob (nurse) nyob rau ntawm 
chaw ua hauj lwm. 

• Tshem qhov tias tus neeg ua hauj lwm yuav tsum tau tos tsib-hnub mam li tau txais short-term disability 
rau tus neeg ua hauj lwm es nws mob tus kab mob COVID-19. 

 
Cais kom nws nyob nws ib leeg 

• Cov neeg ua hauj lwm es muaj tus yam ntxwv mob li tus kab mob COVID-19 yuav tsum tau muab cais kom 
tsis txhob nyob nrog lwm cov neeg ua hauj lwm. 

• Lub hoob kas txais neeg ua hauj lwm los yog human resource yuav pab nrhiav txoj hau kev rau tus neeg 
ua hauj lwm rov qab mus tsev. 

 
Lwm yam kev pab txhawb 
Muaj kev pab rau cov neeg ua hauj lwm los mus daws tej kev nyuaj siab thiab nyiaj txiag thaum muaj tus kab mob 
COVID-19 no kis thoob plaws ntiaj teb. 

 
Tsab cai li choj rau cov neeg ua hauj lwm txoj cai hu ua The Packinghouse Workers Bill of Rights law, Minnesota 
Statutes 179.86, teev tseg tias cov tuam txhab ua hauj lwm yuav tsum nrhiav kom muaj cov chaw ua hauj lwm 
kom muaj kev noj qab haus huv thiab kom muaj tej khoom tiv thaiv lawv kom lawv ua kom tau lawv txoj hauj lwm 
yam tsis muaj kev phom sij.  Ib tug thawj coj es qhia siab lug yeej txhawb lub tuam txhab ua hauj lwm kom muaj 
tej kev hlub txog cov neeg ua hauj lwm thiab cov neeg hauv zej zog los yog community pab txhawb kom  cov tuam 
txhab ua hauj lwm kom lawv  muaj cov chaw hauj lwm kom puaj phais thiab tiv thaiv cov neeg ua hauj lwm.



Yog hais tias koj muaj tsev rau nyob, tus neeg mob yuav tsum raug cais ntawm  
cov neeg tsis mob. 

● Muaj kev sab laj txog koj muaj tej pawg rau qhov no.  Qhov zoo tshaj, ib tug neeg muaj mob yuav tsum 
muaj ib chav rau nws tus kheej thiab nrog rau ib hoob chav dej.  Yog hais tias tsis muaj chaw es ua tsis tau 
li nov thiab ho muaj tshaj ib tug neeg es muaj mob, ces muab cov neeg muaj mob los tso ua ke, tabsis 
cais lawv ntawm cov neeg es tsis muaj mob.  Ntawm cov neeg muaj mob, yuav tau siv ib chav kom loj loj 
thiab muaj qhov cua kom cua tawm tau thiab nkag tau los.  Cov chaw es cov neeg muaj mob nyob, muab 
lawv cov txaj pw tso kom sib nrug deb li 6 hneev taw deb, siv tej yam dabtsi los muab sib thaiv ntawm ib 
lub txaj rau lub txaj xuaj qhaus (li rub ntaub thaiv), thiab hais kom tus neeg mob yuav tsum tau pw kom 
xyab ncaj pem tau hau ti nkaus nram taub taws. 

● Cais cov neeg mob es yeej kuaj tau paub meej lawm tias muaj tus kab mob COVID-19 los ntawm 
cov neeg ua hauj lwm mob es tseem xoom xaim tsam qhov mob yog tus kab mob COVID-19. 

● Txawm tias koj ib txwm tsis muaj chaw rau lawv nyob, xav kom zoo es nrhiav ib qho chaw xuaj qhaus 
rau cov neeg ua hauj lwm muaj mob nyob es tom lawv vaj tsev tsis muaj chaw cais rau lawv nyob kom 
lawv tsis txhob sib kis. 

● Pab tu cov neeg ua hauj lwm thaum lawv mob thiab thaum lawv khees mesntsis.  Tiv tauj qhov chaw saib 
xyuas kev noj qab haus huv hauv koj lub zos txog tej kev pab ntawm no. 

● Yog hais tias tus neeg ua hauj lwm qhov kev phom sij yuav muaj mob loj dua (piv txwv, hnub nyoog 65 
xyoos los yog laus zog es yeej muaj tus kab mob ntsws ntsev los lawm, muaj kab mob plawv ntev los 
lawm, muaj ntsav qab zib, mob cancer, los yog koj lub cev nruab nrog tsis muaj zog tiv thaiv kab mob), hu 
rau tus kws kho mob. 

● Yog hais tias tus neeg ua hauj lwm qhov mob yeej mob loj zuj zus, hu rau tus kws kho mob. 
● Yog hais tias tus neeg ua hauj lwm muaj teeb meeb txog kev ua pa, mob hauv siab tas mus li thiab hauv 

siab npuj npuj, los yog muaj lwm yam kev mob yuav tsum tau pab sai li sai tau, ces hu 911. 
● Ua raws nraim li cov kev qhia xav kom ua lawm ntawm CDC txog kev so thiab siv ntaub muaj cawv cuaj 

caum so kom luv tsev nyob los yog lub chaw ua hauj lwm kom huv si. 
 

Koj yuav tau npaj li cas yog tias ib tug neeg ua huaj lwm kuaj tag es paub tseeb tias muaj tus 
kab mob COVID-19? 

• Cov neeg es kuaj tag es qhov chaw kuaj qhia meej tias yeej muaj tus kab mob COVID-19 lawm, lub tuav 
tsev saib kev noj qab haus huv hu ua Minnesota Department of Health (MDH) yuav hu rau tus neeg mob 
thiab yuav xam phaj nws.  Lawv kuj yuav hais kom tus neeg es muaj kev phom sij loj es yuav kis tau rau 
lwm tus neeg kom nws nyob twj ywm hauv tsev (cais nws tus kheej kom tsis txhob kis lwm tus) li ntawm 
14 hnub. 

 
Yuav yog thaum tus neeg mob mam li rov qab mus ua tau hauj lwm. 

• Tus neeg mob yuav tsum nyob hauv tsev thiab, yog tias ua tau yuav tsum muaj ib chav rau nws tus kheej 
nyob thiab ib lub tsev dej rau nws siv kom thiaj li txo qhov kev phom sij es kis mus rau tsev neeg.  Lawv 
yuav cais mus nyob lawv ib leeg hauv tsev kom txog thaum lawv tus kab mob dua lawm los yog tias yeej 
muaj raws nraim li peb qhov nram qab no: 
o Tus yam ntxwv mob no zoo zuj zus lawm (qhov no yuav siv ntev li 14 hnub) THIAB, 
o Yuav tsum tsawg kawg los ntev li xya hnub dhau mus txij thaum tus yam ntxwv mob no tshwm sim 

thawj zaug THIAB, 
o Yuav tsum tsawg kawg los ntsev li PEB hnub tom qab tus kab mob no yeej tsis muaj lawm (yam tsis siv 

cov tshuaj noj kom txo tus daus no kom txhob kub kub). 
 
 
 
  



Hos yuav li cas rau cov neeg ua hauj lwm uake nrog tus neeg mob es lawv ho kuaj tabsis lub 
chaw kuaj ho kuaj tau tias lawv tsis muaj tus kab mob? 

• Cov neeg ua hauj lwm ua ke (tsis yog cov es tsoom fwv ntawm lub chaw MDH tau hais kom yuav tsum tau 
muab lawv cais los yog lub chaw ua hauj lwm kom muab lawv cais) kuj rov qab mus ua tau hauj lwm 
tsuav yog lawv yeej tsis muaj ib tug yam ntxwv mob li cas.  Lawv yuav tsum tau xyuam xim thiab ua raws 
cov kev cob qhia txog kev noj qab haus huv thiab kev puaj phais es lub chaw ua hauj lwm tau tsim rau 
lawv siv.  Mus saib sab saud txog cov kev sib tham txog kev kuaj txog kev mob (health screening), ntsuam 
xyuas seb kub npaum li cas thiab siv daim npog ntsej muag. 

